
Presentacion

O Informe intermedio de sequimento do IV Plan Director da Cooperacion Galega (2018-2021)

incluiu entre as stas recomendaciéns a definicion dunha estratexia complementaria ao 1V Plan
Director en dialogo cos axentes de cooperacién co fin de facer fronte ao impacto negativo da
pandemia da COVID-19 e da crise sanitaria, social e econdmica en Galicia e nos paises e nas

comunidades socias.

Atendendo esta recomendacion, a Vicepresidencia primeira e Conselleria de Presidencia,
Xustiza e Turismo da Xunta de Galicia a través da Direccion Xeral de Relacions Exteriores e coa
UE (DXRREE e UE) iniciou o proceso participativo de elaboracién dunha estratexia de resposta
4 COVID-19 da Cooperacion Galega complementaria do 1V Plan Director da Cooperacion Galega
(2018-2021) e que estara vixente durante a situacion de pandemia.

O IV Plan Director desefiouse para reforzar a contribucion da Cooperacion Galega &
Axenda 2030 de Desenvolvemento Sustentable das Nacions Unidas. Pero a actual crise esta a
afectar ao bienio 2020-2021 da execucion do vixente Plan Director sendo precisa unha adaptacion
flexible do mesmo ao novo contexto da pandemia de tal xeito que 0s seus recursos e instrumentos
respondan con eficacia &s novas demandas e necesidades das comunidades socias e dos axentes
de cooperacion. Para cofiecer o impacto e consecuencias da pandemia nos proxectos financiados
pola Cooperaciéon Galega e nos axentes de cooperacion, a elaboracion desta estratexia incluiu a
elaboracién dun diagnoéstico colectivo que se ten tomado como referencia para o desefio do seu

marco de resultados.

Ante a incerteza respecto da persistencia e duracién desta pandemia, a DXRREE e UE
ten o compromiso de elaborar o Plan Anual 20201 da Cooperacion Galega con base nesta
estratexia de xeito que 0s seus activos, recursos e instrumentos se organicen e orienten para
facilitar, desde a politica publica galega de cooperacion internacional, a loita contra a pandemia
e as sUas negativas consecuencias que estan a afectar gravemente 4s comunidades e persoas mais

vulnerables.

Con esta estratexia, a Cooperacion Galega Unese aos esforzos globais, europeos e estatais
para afrontar a pandemia desde a promocion dos principios de solidariedade, asociacion,
apropiacion, alifiamento e coordinacion e complementariedade, tomando como referencia o

marco de resposta das Naciéns Unidas & COVID-19, a resposta global da Union Europea a

COVID-19 e a Estratexia de resposta conxunta da Cooperacién Espafiola a crise da COVID-19.

Porque esta pandemia, coa sua afectacion global, ten reforzado a conciencia tanto da nosa
pertenza a unha Humanidade comdn, como da nosa interdependencia e corresponsabilidade na
superacion dos retos que, como o actual, pofien en risco as persoas, a prosperidade, a paz, as

alianzas e ao propio planeta.


https://cooperacion.xunta.gal/sites/w_coopga/files/actualidade/informe_seguimentointermedio_ivplandirectorcooperaciongalega.pdf
https://www.un.org/sites/un2.un.org/files/un-comprehensive-response-to-covid-19.pdf
https://ec.europa.eu/international-partnerships/topics/eu-global-response-covid-19_en#header-4468
https://ec.europa.eu/international-partnerships/topics/eu-global-response-covid-19_en#header-4468
https://cooperacionespanola.es/sites/default/files/estrategia_de_respuesta_conjunta_de_la_cooperacion_espanola_covid19.pdf

1. Xustificacion

A pandemia global da COVID-19 constitle o principal e mais urxente desafio humanitario a nivel
local e global. Unha ameaza real para a vida e salde de toda a Humanidade que esta a ter
consecuencias graves para o benestar fisico, mental, social, econémico e ambiental de millons de
persoas en todo o mundo. Canda a irreparable perda de vidas humanas, esta crise
multidimensional xa provocou profundos retrocesos nos avances acadados ao abeiro da axenda
global de desenvolvemento humano sustentable nos Gltimos trinta anos, especialmente nos paises
empobrecidos ou en situacion de conflito. Con todo, este agravamento das pobrezas, as
desigualdades, as vulnerabilidades e a crise climatica ten xerado un movemento global de resposta
que afirma o deber e compromiso de non deixar a ninguén atras a través do fortalecemento da
cooperacion internacional e o reforzamento dos sistemas publicos de salde e proteccion social co
obxectivo de salvar vidas e protexer as persoas e 4 comunidades e 0s seus medios sustentables
de vida.

Desde a declaracion de pandemia global pola Organizacion Mundial da Satde no mes de
marzo, os efectos negativos da COVID-19 tefien transformado esta doenza virica nunha sindemia,
unha epidemia onde as fraxilidades e vulnerabilidades sociais derivadas da pobreza, a exclusion
e as desigualdades agravan os seus impactos negativos sobre as persoas e comunidades. Neste
contexto de compartida fraxilidade, vulnerabilidade e interdependencia, resulta ainda mais
oportuno impulsar as medidas necesarias para acelerar a consecucién dos 17 Obxectivos de
Desenvolvemento Sustentable (ODS) proclamados na Axenda 2030 de Desenvolvemento
Sustentable das Nacions Unidas. Complementariamente, a pandemia da COVID-19 vai demandar
gue a nacente Década de accion polos ODS (2020-2030) inclla o desefio de medidas ambiciosas
de recuperacidn e reconstrucién que, de vez, faciliten o cumprimento integro da visién da Axenda
2030 dunha vida digna, saudable, en paz, prdspera, con liberdade e nun medio ambiente

sustentable para todas as persoas.

A Cooperacion Galega quere unirse con esta estratexia aos esforzos das Nacions Unidas,
da Unidn Europea e da Cooperacion Espafiola para ofrecer unha resposta coherente, coordinada,
creativa, participativa e excepcional con base nos recursos, experiencia e activos do sistema
galego de cooperacidn organizados a nivel estratéxico, operativo e instrumental no vixente 1V
Plan Director da Cooperacion Galega (2018-2021). O caracter abrupto e inesperado desta crise
sanitaria global ten afectado practicamente & totalidade das iniciativas solidarias e proxectos
promovidos e financiados pola Cooperacion Galega, tanto nas comunidades e paises socios como
en Galicia. Tras dunha primeira resposta de urxencia s demandas e necesidades dos axentes de
cooperacion e socios de desenvolvemento e a constatacion do caracter persistente da pandemia, a

DXRREE e UE coidou pertinente a definicion en man comin dunha estratexia de resposta &



Direccion Xeral de Relaciéns Exteriores e coa UE

COVID-19 complementaria do IV Plan Director da Cooperacion Galega, tal e como se recomenda
no Informe intermedio de seguimento do vixente plan director. Con esta estratexia a Cooperacion
Galega apoiara aguelas iniciativas e actuacions de proteccion, resiliencia, recuperacion e
reconstrucién centradas nas persoas e colectivos mais afectados polas consecuencias da

pandemia.

Esta estratexia de continxencia expresa 0 consenso do sector galego de cooperacién verbo
das medidas e accions que con caracter flexible e eficaz dean resposta &s necesidades e demandas
dos socios de desenvolvemento da Cooperacion Galega e dos axentes de cooperacion. Para acadar
este consenso, 0 proceso de elaboracion desta estratexia fomentou un didlogo aberto e unha
participacion ampla e inclusiva dos axentes galegos de cooperacion e 0s seus socios de
desenvolvemento. A través do diagndstico participativo identificAronse os principais puntos de
fractura que tefien acontecido ou ainda persisten por causa da pandemia nas comunidades socias
e mais nos procesos vinculados & xestion do ciclo do proxecto. A partir deste diagnéstico
fundaméntanse e lexitimanse as adaptacions do marco estratéxico, instrumental e operativo do IV
Plan Director e introddcense novas lifias de accién e medidas que se reflectiran nos instrumentos

da Cooperacion Galega.

Xunto co cambio climatico, esta pandemia constitle o risco existencial mais urxente que
afronta a humanidade. Esta tréxica realidade da nosa comun fraxilidade e vulnerabilidade como
especie fainos cobrar conciencia de como a solidariedade e a empatia, bases éticas da nosa politica
publica de cooperacion para o desenvolvemento, se encarnan nos deberes de coidado mutuo,
acompafiamento e axuda que inspiran esta estratexia de resposta & COVID-19. Porque para non
deixar a ninguén atras, a mobilizacién da vontade solidaria da cidadania galega, da sta sociedade

civil organizada e das Administracions pablicas resulta mais necesaria e oportuna que nunca.

2. Diagnoéstico da Cooperacidén Galega no contexto da COVID-19

Para cofiecer o impacto e consecuencias da pandemia nos proxectos financiados pola Cooperacion
Galega e nos axentes de cooperacion, o proceso de elaboracion desta estratexia incluiu a
elaboracién dun diagnéstico ao que contribuiron as organizaciéns e entidades que estan a executar
intervencions de cooperacion e accion humanitaria financiadas pola Xunta de Galicia. A seguir,

preséntanse os principais resultados deste diagndstico.

En primeiro lugar, a pandemia da COVID-19 constitle unha experiencia compartida por
toda a Humanidade que todas as persoas, con independencia das suas circunstancias singulares,
viven como afectadas e vitimas. Con todo, o impacto da COVID-19 agravase en funcion das stas
condicions previas de vida, moitas das cales constitien o obxecto da politica publica de

cooperacion para o desenvolvemento como as pobrezas, desigualdades, vulnerabilidades,

discriminacion, marxinacions, exclusions, debilidades, precariedades, ameazas ou violencias que
limitan &s oportunidades de dignidade, benestar e realizacién de persoas, grupos e comunidades.
No contexto da pandemia, logo, non existen fronteiras ante unha afectacién global que ten

consecuencias a nivel persoal, profesional e institucional.

En segundo lugar, a situacion de pandemia deberia de conducir a un exame de conciencia
global xa que todos os paises estan a afrontar a xestion da crise e tamén a xestion do risco de
desastres coas slas fases de mitigacidn, prevencion, resposta, rehabilitacién e reconstrucién. Por
este motivo, os axentes de cooperacion expresan a necesidade de que a emerxencia sexa un
catalizador da urxencia de construir colectivamente as transformacidns estruturais necesarias para
afrontar os principais desafios humanitarios e planetarios como as pobrezas, as desigualdades e a
crise climética e ecoldxica. Por outra banda, advirten da necesidade de evitar que a atencion &
crise pofia en risco ou se faga en detrimento dos procesos de desenvolvemento a medio e longo

prazo xa en marcha.

En terceiro lugar, as intervencions dos axentes de cooperacion sofren as consecuencias
da COVID-19 con diversos niveis de intensidade de tal xeito que a sGa execucion esta
condicionada polos efectos da pandemia sobre as persoas e comunidades participantes, o persoal
técnico, as organizacions e entidades socias e o contexto politico, social e econémico. Por este
motivo a xestion do ciclo do proxecto viuse afectada en todas as suas fases, especialmente 0s
procesos de xustificacion técnica e econémica. A pesar das posibilidades de flexibilizacion dos
requisitos e esixencias de xustificacién establecidos na normativa especifica que rexe a
Cooperacion Galega e da dispofiibilidade da Xunta de Galicia para facilitar estes procesos,

identificaronse atrancos que incrementaron o estrés e ansiedade do persoal responsable da xestion.
En cuarto lugar, sinalaronse as seguintes problematicas compartidas:

— As intervencions de cooperacion afrontan retos humanitarios nun contexto de emerxencia
global que implica grandes retos loxisticos e organizativos para os axentes de cooperacion e

para as organizacions parceiras e as comunidades socias.

— Os axentes de cooperacion estan a abordar a xestion das perdas persoais e institucionais e,
especialmente, o abandono da participacion de persoas e grupos beneficiarias das

intervenciéns.

— Todos os axentes de cooperacion coinciden no impacto psicosocial da pandemia en todas as
persoas participantes nas intervencions o que implica a xestion individual e colectiva da dor,

0 medo, os dos, a inseguridade, as incerteza, a tension ou a ansiedade, entre outras.

O persoal técnico, as estruturas organizativas e 0s procesos de xestion estan afectados con
diversos graos de incidencia impedindo a execucidén das intervenciéns tal e como se

planificaran orixinariamente.

A pandemia agravou a situacién dos Estados débiles ou fallidos que pola pandemia sofren un
maior debilitamento, aumentando as tensiéns duns sistemas publicos de proteccion social e
de saude ineficaces, mal dotados de recursos, sobresaturados e superados pola COVID-19.
Ao tempo, a pandemia tamén aumentou a fraxilidade do Estado de dereito, reportandose
vulneracions de dereitos e liberdades, un aumento do autoritarismo, a represion, a violencia
e unha maior persecucion das persoas e organizacions que lideran a sociedade civil e a defensa

dos dereitos humanos e da democracia.

A crise econémica a consecuencia da pandemia esta a afectar aos medios de vida de todas as
persoas, pero especialmente das mais vulnerables, debido & reducion dos ingresos, a perda do
emprego, o agravamento da precariedade e informalidade laboral, 0 aumento dos gastos non
previstos (mascaras, xeles, atencion médica, transporte, etc.) ou o incremento do
endebedamento, entre outros. En consecuencia estd a incrementarse a pobreza e as
vulnerabilidades, existen dificultades agravadas para cubrir as necesidades béasicas, e 0s
procesos de producion, venda e comercializacion sofren limitacions e restricions que se
agravan no caso das economias de subsistencia. Por este motivo medran os problemas de
seguridade alimentaria, desnutricion e garantia do dereito a alimentacion polas diversas

limitacions no acceso a alimentos.

A pandemia ten xerado impactos diferenciais sobre homes e mulleres, cun impacto mais grave
sobre mulleres e nenas, e sobre a infancia en xeral, cun aumento das desigualdades de xénero,
dos traballos de coidados, da precariedade laboral, dos problemas de salde mental e fisica,
da violencia de xénero, os feminicidios, os matrimonios infantis e os embarazos adolescentes,
entre outros. Mais tamén ten afectado gravemente a persoas e colectivos vulnerables, como a
poboacion refuxiada e desprazada, persoas maiores, persoas enfermas, persoas traballadoras

informais ou poboacidn rural.

Tanto nos paises socios como en Galicia, a pandemia afectou non s aos sistemas de salde e
proteccion social, sen6n tamén aos sistemas educativos. A interrupcién da educacion, o peche
de escolas e centros de ensino, as dificultades para afrontar a educacién en lifia, etc.,
aumentaron 0s riscos para a infancia e adolescencia a todos os niveis (abandono escolar,
fracaso escolar, traballo infantil, maltrato intrafamiliar, etc.). Ao tempo, 0s sistemas
educativos amosan limitacions para incorporar e garantir a educacion en lifia, desenvolver
programas de ensino con pertinencia cultural, capacitar ao profesorado ou incrementar os seus

recursos humanos.

3. Ambitos estratéxicos

Con base no marco proposto polas Nacions Unidas, a Union Europea e a Cooperacién Espafiola
e no diagndstico da Cooperacion Galega no contexto da COVID-19, esta estratexia establece tres

ambitos estratéxicos (AE):

AE 1: Afrontar a emerxencia sanitaria apoiando os sistemas e servizos de salde e aos gobernos,
comunidades e organizacions da sociedade civil socias da Cooperacion Galega para rematar

coa transmision do virus da COVID-19.

AE 2: Promover o exercicio dos dereitos sociais basicos (salde, educacién, alimentacion,
hébitat, auga e saneamento basico) e a cohesion social e reforzar os sistemas publicos de

proteccion social con iniciativas lideradas desde o nivel comunitario e local.

AE 3: Mitigar o impacto socioeconémico e salvagardar &s persoas mais vulnerables e as

comunidades locais garantindo os seus ingresos e 0s seus medios sustentables de vida.

Con cardcter transversal, darase continuidade as medidas de apoio ao mantemento e
fortalecemento da capacidade dos axentes de cooperacion e das sias organizacions socias e s
actividades de educacion para a cidadania global, tal e como estan previstas no IV Plan Director

e 0 seu marco instrumental.

4. Prioridades xeograficas, transversais e colectivos prioritarios

4.1. Prioridades xeograficas e transversais

Esta estratexia respectara as prioridades xeograficas do 1V Plan Director da Cooperacion Galega
(2018-2021) e daréa continuidade a atencién especifica aos paises menos adiantados ou cun indice
de desenvolvemento humano baixo e as comunidades e paises socios mais afectados pola COVID-
19.

As intervencidns financiadas ao abeiro desta estratexia complementaria respectaran as
prioridades transversais establecidas no IV Plan Director da Cooperacion (2018-2021):
erradicacién da pobreza multidimensional, equidade de xénero, defensa da sustentabilidade
ambiental e a loita contra o cambio climatico, o enfoque baseado en dereitos humanos, o respecto
pola diversidade cultural e a promocioén da interculturalidade, a equidade e a loita contra as

desigualdades, e a participacion cidada e fortalecemento institucional e da sociedade civil.
4.2. Colectivos prioritarios

Esta estratexia prestara unha atencion preferente as persoas e grupos de poboacion en situacion
de vulnerabilidade ou en risco de marxinacion, exclusion ou discriminacion que tefian sido mais

afectadas pola pandemia.

Estes grupos de poboacion coinciden cos colectivos identificados no IV Plan Director
como prioritarios por mor de atoparse en situacion de vulnerabilidade, en risco de marxinacién e
exclusién ou sendo vitima de maultiples discriminacions e violencias como as mulleres e nenas,
adolescentes, persoas traballadoras informais, poboacién indixena ou afrodescendente, minorias
étnicas, persoas con diversidade funcional, persoas maiores dependentes, persoas doentes sen

recursos, poboacion refuxiada ou desprazada, etc.

Con todo, os axentes de cooperacién coinciden en identificar 4 infancia e as nenas e
mulleres como colectivos especialmente afectados, aos que se engaden as persoas defensoras dos
dereitos humanos e a sociedade civil organizada en contextos de regresién democratica e
autoritarismo ou en paises onde as medidas sanitarias mais severas para a loita contra a pandemia
inclten a restricion dos dereitos e as liberdades publicas. Xa que logo, durante a situacion de
pandemia procurarase non deixar a ninguén atras, pero deberase protexer sobre todo &s persoas e

grupos mais vulnerables.

5. Marco de resultados de xestion

Este marco de resultados complementa ao establecido no IV Plan Director da Cooperacién Galega
(2018-2021). Unicamente se sinalan os resultados de xestion e lifias de accion que se adaptan.

Para o0 non previsto neste marco de resultados, segue vixente o definido no vixente Plan Director.

R.X.1. A cooperacion galega alifia 0 seu marco estratéxico e operativo coa Axenda 2030 e 0s
ODS no marco da loita contra a COVID-19.

L.A.1.1. Garantir a previsibilidade dos recursos orzamentarios.

Co fin de garantir a previsibilidade dos seus recursos orzamentarios anuais, durante a vixencia
desta estratexia 0 Programa 331A- Cooperacion exterior e 6 desenvolvemento estara dotado,
como minimo, cun volume anual de fondos equivalente ao aprobado para este programa na Lei

Xeral de Orzamentos da Comunidade Auténoma de Galicia para 2021.

R.X.2. A cooperacién galega concentra a sla axuda con criterios de eficacia no marco
da loita contra a COVID-19.

L.A.2.1. Concentrar a axuda nos 11 paises prioritarios.
Durante a vixencia desta estratexia a Cooperacion Galega concentrara 0s seus recursos nos 11
paises prioritarios do IV Plan Director ben a través da cooperacion para o desenvolvemento, ben

a través da accién humanitaria.

L.A.2.2. Asegurar que unha parte da axuda se destina aos Paises Menos Adiantados.
Esta estratexia dara continuidade ao apoio aos paises menos adiantados ou cun indice de
desenvolvemento humano baixo que serdn o destino de, como minimo, o 20-30% da axuda

desembolsada no exterior en cooperacién para o desenvolvemento e accién humanitaria.

R.X.3. A cooperacion galega especializa a sia axuda nos &mbitos estratéxicos nos que conta
con valor engadido ou vantaxes comparativas no marco da loita contra a COVID-19.

L.A.3.1. Reforzar a especializacion sectorial estratéxica da cooperacion exterior e da accién
humanitaria.

Durante a vixencia desta estratexia, como minimo o 80% do total da axuda desembolsable a través
de convocatorias e convenios pola DXRREE e UE destinarase aos tres ambitos estratéxicos desta
estratexia. Complementariamente, o 10-15% do total da axuda desembolsable a través de
convocatorias e convenios pola DXRREE e UE destinarase ao ambito estratéxico da educacion

para o desenvolvemento e a cidadania global.

R.X.4. Os actores e axentes da cooperacion galega coordinan e complementan as suas
actuaciéns para a consecucién dos ODS no marco da loita contra a COVID-19.

L.A.4.1. Participar activamente nos espazos e iniciativas de coordinacion da Cooperacién
Espafiola, a cooperacion autonémica e a cooperacion local.

A DXRREE e UE participard activamente nos espazos e iniciativas de coordinacion da
Cooperacion Espafiola, a cooperacion autonémica e a cooperacion orientados & loita contra a
COVID-19 no marco da execucion da Estratexia de resposta conxunta da Cooperacion Espafiola
a crise da COVID-109.

R.X.5. Os actores e axentes da cooperacion galega fortalecen a sta capacidade institucional

para a consecucion dos ODS no marco da loita contra a COVID-19.

L.A.5.1. Dar continuidade ao investimento en recursos humanos especializados dos axentes
galegos de cooperacion.

Co fin de asegurar a capacidade institucional e técnica dos axentes de cooperacion e dos seus
socios, os proxectos financiados pola DXRREE e UE subvencionaran a contratacion de persoal
técnico especializado, no que se podera investir como maximo o 70% do custo total do proxecto.
Por razons excepcionais e debidamente xustificadas vencelladas & pandemia, este limite poderiase
ampliar previa autorizacion da DXRREE e UE.

L.A.5.2. Favorecer a concorrencia competitiva no acceso aos recursos desembolsables da
cooperacion galega.

A DXRREE e UE dara continuidade & concorrencia competitiva no acceso aos recursos
desembolsables de tal xeito que o 70-75% da axuda desembolsable xestionada pola DXRREE e

UE canalizarase a través de convocatorias publicas e 0 25-30% a través de convenios. Con todo,

durante o estado de pandemia a DXRREE e UE podera empregar os convenios de forma flexible,
razoada e transparente cando a urxencia e excepcionalidade das circunstancias non permitan
empregar os procedementos regulados mediante convocatoria ordinaria e en resposta a demandas

especificas dos axentes de cooperacion.

L.A.5.3. Facilitar a xestion do ciclo do proxecto.

Co fin de afrontar os efectos da situacion de pandemia na xestion do ciclo do proxecto, a DXRREE
e UE fomentard a participacion dos axentes de cooperacion na revision das bases das
convocatorias para a sua adaptacion e flexibilizacion de tal xeito que se garanta a xestion eficaz,
eficiente, de calidade e orientada & consecucion de resultados de desenvolvemento no marco das

intervencidns financiadas con recursos publicos.

R.X.6. A cidadania galega accede a unha informacion de calidade sobre os logros colectivos

da cooperacién galega na consecucion dos ODS no marco da loita contra a COVID-19.

L.A.6.1. Facilitar o acceso publico a toda a informacion sobre as actividades de cooperacion.

A DXRREE e UE daréa continuidade ao seu compromiso coa transparencia e a rendicion de contas
& cidadania acerca do valor, do impacto e dos resultados de desenvolvemento da Cooperacion
Galega na loita contra a COVID-19. Con este fin manterase actualizada a péaxina web da
Cooperacion Galega e difundiranse os informes anuais de xestion asi como os resultados da
avaliacién desta estratexia no marco avaliacion final externa e independente do 1V Plan director

da Cooperacion Galega.

6. Modalidades e instrumentos de axuda

Esta estratexia executarase a través do conxunto de instrumentos previstos polo IV Plan Director
da Cooperacion Galega (2018-2021).

7. Avaliacion e xestion do cofiecemento

Durante a vixencia desta estratexia, os informes anuais da Cooperacion Galega analizaran o grao
de cumprimento do seu marco de resultados, rendendo contas & cidadania galega do logro de

resultados de desenvolvemento na loita contra pandemia da COVID-19 e as slias consecuencias.

A avaliacion da execucion desta estratexia realizarase durante o proceso de avaliacion externa

final participativa do IV Plan Director da Cooperacion Galega (2018-2021).

8. Marco orzamentario

Os recursos orzamentarios dispofiibles para o Plan Anual 2021 da Cooperacién Galega seran de
7,4 millons de euros, correspondentes & dotacién do programa 331A- Cooperacion exterior e 6

desenvolvemento dos orzamentos xerais da Comunidade Auténoma de Galicia para 2021.

9. Marco de resultados e indicadores

R.X.1. A cooperacion
galega alifia o seu
marco estratéxico coa
Axenda 2030 e os ODS
no marco da loita
contraa COVID-19.

L.A.1.1. Garantir a
previsibilidade dos
recursos
orzamentarios.

1.1.1. O Programa 331A-
cooperacion exterior e 6
desenvolvemento estara
dotado, como minimo, cun
volume anual de fondos
equivalente ao aprobado
para este programa na Lei
Xeral de Orzamentos da
Comunidade Auténoma de
Galicia para 2021.

Orzamento do
Programa 331A de
cooperacion
exterior e 6
desenvolvemento
aprobado.

R.X.2. A cooperacion
galega concentra a sua
axuda con criterios de
eficacia no marco da
loita contra a COVID-
19.

L.A.2.1. Concentrar a
axuda nos 11 paises
prioritarios.

2.1.1. Como minimo, o0 80%
de axuda desembolsada no
exterior destinada aos 11
paises prioritarios.

Proxectos no
exterior
executados nos
paises prioritarios.

L.A.2.2. Asegurar que
unha parte da axuda se
destina aos Paises
Menos Adiantados.

2.2.1. Como minimo, o 20-
30% de axuda desembolsada
no exterior destinada a
Paises Menos Adiantados.

Proxectos no
exterior
executados en
Paises Menos
Adiantados.

R.X.3. A cooperacion
galega especializa a sta
axuda nos ambitos
estratéxicos nos que
conta con valor
engadido ou vantaxes
comparativas no marco
da loita contra a
COVID-19.

L.A.3.1. Reforzar a
especializacion
sectorial estratéxica da
cooperacién exterior e
da accion humanitaria.

3.1.1. Como minimo o 80%
do total da axuda
desembolsable a través de
convocatorias e convenios
pola DXRREE e UE
destinarase aos tres ambitos
estratéxicos desta estratexia

3.1.2. 0 10-15% do total da
axuda desembolsable a
través de convocatorias e
convenios pola DXRREE e
UE destinarase ao ambito
estratéxico da educacion

Proxectos e
intervencions
executadas en cada
un dos &mbitos
estratéxicos.

! Os indicadores tefien como horizonte temporal o remate da vixencia desta estratexia.

para o desenvolvemento e a
cidadania global.

R.X.4. Os actores e
axentes da cooperacion

L.A.4.1. Participar
activamente nos

4.1.1. N° de reunidns coa
Cooperacién Espafiola, resto

dos resultados da
cooperacion galega.

galega coordinan e espazos e iniciativas de de CooDeracions 5. Reunidns dos
complementan as stias | coordinacion da ,p . espazos e
. . N autonémicas, e coa .
actuacions para a Cooperacién Espafiola, - mecanismos de
L . cooperacidn local no marco L
consecucion dos ODS a cooperacion . coordinacion.
. . da estratexia conxunta de
no marco da loita autonémicae a )
. resposta & COVID-19.
contra a COVID-19. cooperacion local.
L.A5.1. Dar .
continuidade ao 5.5.1. As convocatorias e
. . convenios permiten financiar
Investimento en astos en recursos humanos
recursos humanos go limite do 70% do custo . Basesdas
especializados dos ° . convocatorias
total do proxecto e ampliable :
axentes galegos de ) o publicadas.
COODEracion en determinadas condicions.
R.X.5. Os actores e P '
axentes da cooperacion 521 0 70-75% da axuda
galega fortalecen asua | L-A5.2. Favorecer a desembolsable xestionada
i concorrencia .
_cap:_:lmd_ade competitiva no acceso pola DXRREE e UE 7. Informes anuais da
mstltuuo_r}al paraa 205 Eecursos canalizarase a través de cooperacion
consecucion do_s ODs convocatorias publicas e 0 galega.
no marco da loita desembolsables da 25-30% a través de
- cooperacién galega. .
contra a COVID-19. p galeg convenios.
5.3.1. Os axentes de
L.A5.3. Facilitar a cooperacién participan na 8. Bases das
xestion do ciclo do revision das bases das convocatorias
proxecto. convocatorias para a sta publicadas
adaptacion e flexibilizacion.
6.1.1. Grao de 9. Péxina ng da
dispofiibilidade de cooperacion galega
. . i i4 i actualizada.
R.X.6. A cidadania informacion actu_al_lzada
galega accede a unha sobre toda as actividades da
informacion de L.A.6.1. Facilitar o DXRREE e UEen _
calidade sobre os acceso plblico a toda a | COOPEracion na paxina web | 19 Informes anuais da
logros colectivos da informacion sobre as da cooperacion galega. cooperacion galega
cooperacién galegana | actividades de difundidos.
consecucion dos ODS cooperacion.
no marco da loita 6.1.2. N° de publicaciéns e
contra a COVID-19. actividades de difusion anual | ;  Avaliacién final do

IV Plan director
realizada.




Borrador. Anteproxecto de Estratexia de resposta 8 COVID-19 da Cooperacién Galega

6.1.3.. Unha avaliacion da
execucioén da estratexia no
marco da avaliacién final
externa e independente do
IV Plan director da
cooperacion galega realizada
e difundida.




